
WILL Isabell Cobbe widow, of Norwich, 1510 

ANF 82 Sparhawk MF175 

 

In the name of god amen The xix doy of August in the yere of ou(r) lord god I Isabell 

cob of norwiche widow in my good mynd at norwiche make my testament & last will 

in this wise 

 ffirst I comend my soul to Allmighty god ou(r) lady seynt mary & to all the hooly 

seymts in hevyn & my body to be beryed in the p(ar)oche of Seynt peter of Southgate 

in Norwiche  To the wiche hey Aulter I bequethe iijs iiijd 

 

 It(e)m to the rep(ar)acon of the seid churche xiijs iiijd  

Item  I bequethe towards a New Coope to the seid churche vjs viijd 

It(e)m I woll have an honest prest to sing & pray for my Soule & my frends souls in   

    the seid Churche of Seymt peter by the space of an hoole yere 

 It(e)m I bequethe to the gild of Seynt peter xijd  

Item I  to the Churche of Seynt peter of permountergate  in norwiche vjs viijd 

 It(e)m I bequethe to eche of the churches of Seymt Edward seynt audry Seynt  

     Clement & seynt Julian in Conesforthe xijd 

 

 It(e)m I bequethe to Beatric my Dowtt(er) xls a blew girdell a pair of beds of Jett 

     ij brasse potts a laten with an Eware ij Candilstyks  a featherbed v(i)t(h) a  

     traunsome a payer of shetys & a Covlight a Chayer ij platters ij Dishes & a sawcer  

     with a sprewse chest 

 

 It(e)m I bequethe to Alis my Dowtter  xls my blak girdell my Amberbeds ij brasspotts  

   a laten with an Eware ij Cardilstyks a featherbed a traunsome a paire of shetys and  

   a Covlight a Chayre ij platers ij Dishes a saucer & a Cheste 

 It(e)m to the Austen friers in norwiche vjs viijd 

 It(e)m to Alis horne xiijs iiijd and a brasspot 

It(e)m to my & godson and godawgtt(er) viijd 

 It(e)m I woll that my howse wiche I dwellyn in norwiche in the p(ar)oche of Seynt  

     peter of southgate be sould to that p(er)son that woll geve most for ytt 

 It(e)m I require all my feoffes that be enfeoffed in my seid house to make &  

     deliv(er) a sufficient & a lawfull Astate whan so ev(er) thei be required 

 

 The  Residew of All my goods withe the detts to me owyng I Comitt in to the hands 

of myn Executors  in Deds of pyte & m(er)cy to the most plesure of god and p(ro) fyte 

to my soule whome I make & orden Robert Bell Will(ia)m pallyng & Will(iam)  horne  

 

 yovyn yere & place Aboveseid etc  

 

Probate granted at Norwich, 27 October 1510. 

 


